
BHAL ALLA LI JINZEL GHARKUPPTEJH QUDDIEMNA

L-ahhar kelma li dwiet fil-Vangelu tal-lum kienet din: “Kif jien hsiltilkom saqajkom, hekk
intom ghandkom tahslu saqajn xulxin” (Gw 13:14).

Gheziez Anthony Joe u Fabio, illejla bhal dejjem — imma llejla b’mod specjali — il-Mulej se
jinzel gharkupptejh quddiemkom u jahslilkom riglejkom. Hija xena gawwija din, li m’ahniex
konxji minnha, imma fil-fatt il-Mulej quddiemna lkoll, b’mod specjali ahna kkonsagrati u
maghzulin bhala gaddejja tieghu, 1-ewwel u gabel kollox jinsab kontinwament gharkupptejh
biex jahslilna riglejna, biex jagdina. Hu ma giex biex ikun moqdi imma biex jaqdi (ara Mt
20:28). U rridu nitilqu mill-gharfien ta’ din il-verita biex jitnissel u jitqgawwa fina l-Ispirtu
tad-Djakonat.

11-Mulej Gesu hu gharkupptejh quddiemna l-ewwel u gabel kollox bl-att tal-holgien. Alla 1-
Missier halagq lili u lilek, Anthony Joe, Fabio, lilna lkoll. Halagna permezz tal-Kelma, halagna
b’Gest. U mhux biss halagna darba u halliena fid-dinja, imma jzommna hajjin kontinwament
permezz tal-Kelma, permezz ta’ Gestl.

Imma Gesu jinzel gharkupptejh quddiemna mhux biss bl-att tal-holgien, imma wkoll permezz
tal-Kelma tieghu. Il-Kardinal Carlo Maria Martini jsejjah l-Iskrittura ‘t-talba ta’ Gest
gharkupptejh quddiem il-bniedem’. Gesu jokrob kontinwament quddiemi, quddiemek,
quddiemna, biex ahna nkunu nistghu nhossu u naghmlu esperjenza tal-imhabba, tal-kura, tal-
ghozza li Alla ghandu ghalina. U din l-imhabba nistghu nhossuha u nghixuha b’mod specjali
f’dak li geghdin niccelebraw fl-Ewkaristija: Gesu li jinghata ghalina bhala Hobz, li jitkisser,
jintahan fi snienna u f’fommna, isir parti minna, jidhol fina, isir ahna u ahna nsiru Hu...
proprju biex ikun sinjal kontinwu ta’ qadi.

Jehtieg li lkoll kemm ahna ngeddu, 1-ewwel u gabel kollox, dan 1-gharfien ta’ Alla li jinzel
gharkupptejh quddiemna u jaqdina f’Gest. Ghax jekk ahna ma nindunawx li hu jahslilna
riglejna kontinwament, ha jkun difficli ghalina biex nahslu riglejn 1-ohrajn. U din hija verita li
nghixuha kontinwament. Facli ghalina, imsejhin bhala gaddejja, li 1-qadi jistahba u jilbes
maskra ta’ poter, ta’ realizzazzjoni taghna nfusna, tat-twettiq tal-bzonnijiet taghna, sakemm
ahna ma nhossux kontinwament lil Gest li jagdina.

Dan li jghodd ghalina s-sacerdoti, jghodd ghalikom ilkoll. Ahna bhala Nsara msejhin biex
nigu identifikati mal-persuna ta’ Gesu, l-ewwel u gabel kollox inhossu 1-qadi kontinwu tieghu
biex ahna bhalu nsiru qaddejja ta’ xulxin. Imma jekk ma nhossux il-gadi tieghu, allura I-hajja
taghna ssir protagonizmu personali, allura 1-vokazzjoni tieghi ssir verament vokazzjoni tieghi,
mhux risposta ghal sejha li ged jaghmilli Alla. Issir protagonizmu, issir progett personali ta’
hajja. Kemm hu facli li ahna lkoll nagghu fiha! Kemm hu facli li nisimghu 1-Vangelu, inhallu
lil Gesu jkellimna, forsi anki llejla f’dan il-hin, u nghidu: ‘Iva, Gesu ghandu ragun’;
imbaghad kif nohorgu hemm barra ninsew, ezatt kif gralu Pietru fil-Vangelu tal-lum. Pietru
qallu: ‘Le, ma tahsillix riglejja’. Ghax min ikun f’sahhtu, min jista’, min jiflah, gatt mhu se
jitbaxxa quddiem haddiehor. Ghal Pietru, l-idea tal-bniedem f’sahhtu, realizzat, kienet tal-
bniedem li jkun moqdi kontinwament, li I-ohrajn ta’ madwaru jkunu sempliciment mezz biex



jissodisfa 1-bzonnijiet u x-xewqat tieghu, il-kilba ghall-protagonizmu personali. Dan huwa
riskju kbir li mbaghad jitfaghna f’hafna sens ta’ frustrazzjoni u ta’ dwejjaq.

I¢-celebrazzjoni tad-Djakonat taghkom li geghdin naghmlu llejla trid tqanqal fina lkoll — fija
l-ewwel wiehed — din ix-xewqa li nkunu veri gaddejja, li jkollna gharfien tal-qadi kontinwu li
jaghmel Alla maghna, 1li jaghmel mieghi 1-Mulej. Hekk jien imbaghad inkun nista’ ninzel
gharkupptejja b’semplicita, minghajr sens ta’ vittimizmu u ta’ eroizmu, b’naturalezza, u naqdi
lill-ohrajn minghajr ma nghabbihom bil-piz li jien qieghed naqdihom.

Kemm huma veritajiet profondi li geghdin ni¢celebraw! Kemm hija esperjenza qawwija li
ahna msejhin naghmlu! Kemm hija verita umana li taghmilna tassew bnedmin! Ahna
ghalhekk bnedmin: imsejhin biex verament bhal Gesli norbtu 1-fardal maghna u ma nholluh
gatt. Nilbsu liema mantar nilbsu, dak il-fardal jibga’ hemm, bhalma baga’ fil-Vangelu tal-lum.

Kemm hu riskju dak li jigri lil Pietru li lil Gesti jghidlu: ‘Le, ma tahsillix riglejja’ (ara Gw
13:8). U meta Gesu jikkonvincih, Pietru jerga’ joggezzjona u jghidlu: “Trid tahsilni kif
nghidlek jien. Trid taqdini kif nghidlek jien’. Kemm hu riskju anki dan ghalina lkoll, li mqar
meta nidhlu fl-ispirtu tal-qadi u tas-servizz, naghmlu l-kundizzjonijiet! “Ahsilni kollni kemm
jien” (Gw 13:9), qallu Pietru lil Gesll. U Gesu qallu: ‘Le, hallini nahslek, hallini naqdik kif
irrid jien’.

Ejjew nitolbu lill-Mulej illejla biex verament jaghtina dan l-ispirtu ta’ djakni. Ilkoll kemm
ahna djakni — ahna li ordnati sacerdoti, u intom ukoll, anki jekk m’intomx ordnati sacerdoti.
Ilkoll sirna djakni fil-Maghmudija, meta fil-Maghmudija lil Alla ghednielu: ‘Ahna nixtiequ
nsiru haga wahda mal-Iben, ma’ Gest, billi nkunu qaddejja, billi nkunu raghajja, billi niehdu
hsieb xulxin, kif raghaj jaqdi u jaghti hajtu ghan-naghag tieghu’. Hija wahda mit-tliet
karatteristici u missjonijiet li ahna msejhin biex nghixu permezz tas-sagrament tal-
Maghmudija.

U fiex se naqdu?

Kemm ghaziltu Qari sabih! L-Ewwel Qari (Iz 42:1-9) hu I-Ewwel Kantiku tal-Qaddej ta’
Jahweh, li huwa konxju li huwa 1-Missier li ghazlu u hatru. Dan l-gharfien illi Alla huwa 1-
ewwel gaddej taghna jinhass ¢ar f’dan il-Qari. Imbaghad il-Qaddej ta’ Jahweh ikompli jghid
li Alla ghazlu biex jaghti I-helsien lill-ohrajn. Kemm ghandna bzonnha l-liberta! Kemm ahna
skjavi, mhux ta’ persuni ohrajn — forsi wkoll xi kultant — imma I-ewwel u gabel kollox tal-
bzonnijiet taghna, taghna nfusna. Kemm ghandna bzonn il-helsien! Kemm ghandna bzonn lil
Gesu li jinzel gharkupptejh quddiemna u jghinna nhossu din l-imhabba tieghu li tilliberana
mis-sens kbir ta’ realizzazzjoni, ta’ utilita, ta’ protagonizmu, ta’ li ‘jien ghandi dritt ghal xi
haga’, u ta’ poter li kultant nghixu. Kemm ghandna bzonn ta’ din il-liberta lkoll kemm ahna,
imma b’mod specjali ahna s-sacerdoti! Ghax facli hafna 1i dak li jibda b’qadi, jispicca
b’poter, kif jigrilu Pietru. U din il-liberta ghandna bzonnha l-ewwel ahna, biex imbaghad
inkunu nistghu nghadduha u naghtuha lill-ohrajn b’hafna delikatezza u mhabba.

[1-Qaddej ta’ Jahweh huwa msejjah ukoll biex jiftah ghajnejn il-ghomja. Mhux biss biex
jaghti I-helsien, imma biex jiftah ghajnejn il-ghomja, biex johrog lin-nies mid-dlam. Dan hu
l-oghla qgadi li ahna msejhin ghalih bhala sacerdoti. M’ahniex qaddejja ta’ strutturi, m’ahniex
gaddejja ta’ pjanijiet jew ta’ progetti, imma ahna gaddejja tan-nies, tal-poplu ta’ Alla. I1-Mulej
lilna ghazilna biex verament nghinu lill-bnedmin jifthu ghajnejhom, johorgu mid-dlam. U
meta ahna ghandna dan l-gharfien, meta ahna konxji li 1-Mulej sejhilna u ghazilna, li I-Mulej
tana l-Ispirtu tieghu, allura r-reziljenza tigi wahedha.



San Pawl qal: ‘Ma naqtax galbi nxandar lil Gest, ghax jien imsejjah biex naghmel dan,
m’iniex imsejjah biex naghmel xi haga ohra’ (ara 2 Kor 4:1-2,5-7). Bhall-Qaddej ta’ Jahweh
fil-Profeta Izaija, li jghid li lest li jlagqat it-taghjir u s-swat, imma li qasba mgelgla ma
jiksirhiex, musbieh inemnem ma jitfihx. Hu lest li jkompli jaqdi akkost illi jbati, li jaqdi bl-
imhabba u bil-generozita lill-persuni, b’mod specjali dawk li huma fil-bzonn.

Dan hu d-Djakonat! Nistghu nghidu elf haga fuq x’ghandu jaghmel id-djaknu u x’ghandu
jaghmel is-sacerdot, imma l-ewwel ghandna bzonn ta’ dan l-ispirtu: li ahna verament l-ewwel
u gabel kollox inhossuna moqdija fuq platt tal-fidda mill-Mulej Gesu. Hu lilna hatarna biex
jahslilna riglejna, biex ahna mbaghad ikollna s-sahha u l-qawwa li b’liberta, b’generozita,
minghajr interessi, nahslu riglejn 1-ohrajn, b’reziljenza minghajr ma naqtghu qalbna, kif
galilna San Pawl fit-Tieni Qari. Kemm jahkimna l-qtugh ta’ qalb xi kultant fil-hajja taghna!
Kemm jahkimna s-sens ta’ frustrazzjoni! Kemm naraw is-swied quddiemna! Kemm nghixu t-
toqol tad-dwejjaq fil-missjoni taghna!

Meta jigri hekk, ara ftit jekk il-ministeru tieghek, jekk il-hidma tieghek, jekk is-sacerdozju
tieghek hux jitlaq verament minn sejha li ged jaghmillek Gesui... minn Gesu li lilek gdiek
mill-koxxa, qdiek fi platt tal-fidda minn dejjem u ghadu jaqdik! Nara l-ministeru tieghi hux
gej minn sejha li gieghed jaghmilli 1-Mulej, jew inkella mill-protagonizmu tieghi, minn dak li
rrid jien, minn dak li nwahhal f’mohhi jien, mill-ideat tieghi, mill-progetti tieghi, mill-
pjanijiet tieghi...

Ejjew nitolbu lill-Mulej biex, lilna lkoll sacerdoti u lil kull wiehed u wahda minna msejhin
biex inkunu gaddejja, jaghtina din l-attitudni, dan id-don, dan l-ispirtu tieghu: l-ispirtu ta’
gaddej. Qalilna Gesti: “Ghax jien ma gejtx biex inkun moqdi, imma biex naqdi, u biex naghti
hajti b’fidwa ghall-kotra” (ara Mt 20:28). U li taghti hajtek ma jfissirx li titbissem dejjem, li
tkun kuntent dejjem, li tkun realizzat dejjem. Li taghti hajtek ifisser li thobb, ifisser li hajtek
ma tahlihiex, li tghix l-umanita verament fil-milja taghha. Dak li ahna msejhin biex inkunu.



